
ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᐃᕐᖐᓐᓇᖅ ᓴᖅᑭᑕᐅᒋᐊᓕᒃ 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓂᐅᕙᐅᓐᓛᓐ ᐊᒻᒪᓗ ᓛᐸᑐᐊ 

ᐊᑎᓕᐅᖅᑲᐅᕗᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᑦ  

ᐋᑐᕚ, ᐋᓐᑎᐅᕆᐅ (ᕕᕗᐊᕆ 8, 2023) – ᐅᓪᓗᒥ, ᓂᐅᕙᐅᓐᓛᓐ ᐊᒻᒪ ᓛᐸᑐᐊᑉ ᒐᕙᒪᒃᑯᖏᑦ 

ᐊᑎᓕᐅᖅᑲᐅᕗᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒧᑦ (MOU) ᓴᙱᒃᑎᒋᐊᖁᓪᓗᒍ 

ᐱᓕᕆᖃᑎᒌᒍᑕᐅᔪᑦ, ᐱᓕᕆᖃᑎᒌᑦ, ᐊᒻᒪ ᓯᕗᓂᒃᓴᒥ ᐱᕙᓪᓕᐊᑎᑦᑎᓂᖅ.  

ᐊᖏᖃᑎᒌᒍᑦ ᐊᑎᓕᐅᖅᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᐋᓐᓄᓘ ᕘᕆᒧᑦ, ᓯᕗᓕᖅᑎ 

ᓂᐅᕙᐅᓐᓛᓐᒧᑦ ᐊᒻᒪ ᓛᐸᑐᐊᒧᑦ, ᒪᓕᒐᓕᐅᖅᑎ ᐲᔾᔭᐃ ᐊᕿᐊᕈᖅ, ᓯᕗᓕᖅᑎ ᓄᓇᕗᒻᒧᑦ, 

ᒪᓕᒐᓕᐅᖅᑎ ᓖᓴ ᑎᒻᔅᑐ, ᒥᓂᔅᑕ ᑲᒪᒋᔭᓕᒃ ᓛᐸᑐᐊᒥᑦ ᒥᓂᔅᑕᓗ ᑲᒪᒋᔭᓕᒃ 

ᓄᓇᖃᖅᑳᖅᑐᓕᕆᔨᒃᑯᑦ ᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ, ᒪᓕᒐᓕᐅᖅᑎᓗ ᐹᒥᓚ ᕼᐊᑯᖓᒃ ᒍᕈᔅ, 

ᓯᕗᓕᖅᑎᐅᑉ ᑐᒡᓕᐊ, ᓄᓇᕗᑦ ᒐᕙᒪᖓ. ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᐊᑎᓕᐅᔪᖅ 

ᖁᕕᐊᓲᑎᖃᖅᑎᓪᓗᒋᑦ ᐊᖅᓴᕐᓃᑦ 2023 ᑲᑎᒪᕕᒃᔪᐊᕐᓂᕐᒥ ᐋᑐᕚᒥ. 

ᐅᑭᐅᖅᑕᖅᑐᒥ ᓴᓂᓪᓕᕆᔭᐅᓪᓗᑎᒃ, ᓂᐅᕙᐅᓐᓛᓐ ᐊᒻᒪ ᓛᐸᑐᐊᒥᐅᑦ ᐊᒻᒪ ᓄᓇᕗᒻᒥᐅᑦ 

ᓇᖕᒥᓂᖅ, ᐃᓕᖅᑯᓯᕐᒥᓂᒃ ᐊᒻᒪ ᐃᓅᖃᑎᒌᓂᒃ ᐱᓕᕆᖃᑎᒌᒍᓯᖃᖅᐳᑦ ᑲᑐᔾᔨᖃᑎᒌᒍᑕᐅᓯᒪᔪᓂᒃ 

ᐊᒻᒪ ᐱᓕᕆᖃᑎᒌᒍᑕᐅᔪᓂᒃ. ᑕᒪᕐᒥᒃ ᑭᒡᒐᖅᑐᐃᕖᑦ ᓄᓇᖃᖅᑳᖅᓯᒪᔪᓂᒃ ᐃᓄᖃᑦᑎᐊᕐᒪᑕ 

ᐃᓱᒪᖃᑎᒌᑦᑎᐊᖅᐸᒃᖢᑎᒡᓗ ᐊᑦᑕᕐᓇᙱᑦᑐᓂᒃ ᐊᒻᒪ ᑲᔪᓯᑦᑎᐊᕈᓐᓇᖅᑐᓂᒃ ᐅᑭᐅᖅᑕᖅᑐᒥ 

ᐱᕙᓪᓕᐊᑎᑕᐅᒋᐊᓕᖕᓂᒃ, ᑲᒪᒋᓗᒋᑦ ᐊᓂᒍᖅᑎᑕᐅᒋᐊᓕᑦ ᑕᒪᐃᓐᓄᑦ ᐃᑲᔫᑎᒃᓴᐅᓇᓱᒃᑐᑦ 

ᐅᑭᐅᖅᑕᖅᑐᒥᐅᓄᑦ ᐊᒻᒪ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓄᑦ. 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᓇᓗᓇᐃᖅᓯᓯᒪᕗᖅ ᖃᓄᖅᑑᕈᑎᓄᑦ ᑲᑐᔾᔨᖃᑎᒌᖕᓂᕐᒥᒃ 

ᑭᒡᒐᖅᑐᐃᕕᐅᔪᓄᑦ ᐊᒻᒪ ᐃᓕᓴᖅᓯᓪᓗᑎᒃ ᓴᙱᓂᖏᓐᓂᒃ ᐊᒻᒪ ᐊᔪᙱᓐᓂᖏᓐᓂᒃ 

ᐱᐅᓯᒋᐊᖅᑎᑦᑎᓂᕐᒥᒃ ᐱᕙᓪᓕᐊᔪᓕᕆᓂᕐᒥᒃ ᐊᒻᒪ ᐃᓅᖃᑎᒌᓂᒃ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ 

ᐃᑲᔫᑕᐅᔪᓐᓇᖅᑐᓂᒃ ᐱᕕᒃᓴᐃᑦ ᓴᖅᑭᑉᐸᓪᓕᐊᑎᓪᓗᒋᑦ ᐅᑭᐅᖅᑕᖅᑐᒥ. 

ᒐᕙᒪᒃᑯᑦ ᐊᖏᖅᓯᒪᔪᐃᓐᓇᐅᓕᖅᑐᑦ ᐋᖅᑭᒃᓯᔪᒪᓪᓗᑎᒃ ᑲᑐᔾᔨᖃᑎᒌᒃᑐᓂᒃ ᐊᑐᓕᖅᑎᑦᑎᔨᓂᒡᓗ 

ᑲᑎᒪᔨᕋᓛᓂᒃ, ᐃᒃᓯᕙᐅᑕᖃᕐᓂᐊᖅᑐᑦ ᓛᐸᑐᐊᒥᐅᑦ ᐊᒡᓚᕝᕕᒻᒪᕆᖓᓐᓄᑦ, ᑭᒡᒐᖅᑐᕐᓗᒋᑦ 

ᓂᐅᕙᓐᓛᓐ ᐊᒻᒪ ᓛᐸᑐᐊᒥ ᒐᕙᒪᒃᑯᑦ, ᐊᒻᒪ ᒐᕙᒪᓕᕆᔨᒃᑯᑦ, ᑭᒡᒐᖅᑐᕐᓗᒋᑦ ᓄᓇᕗᑦ ᒐᕙᒪᒃᑯᑦ. 

ᑲᑎᒪᔨᕋᓛᑦ ᑲᑐᔾᔨᓗᑎᒃ ᐋᖅᑭᒃᓯᓂᐊᖅᑐᑦ ᐋᖅᑭᒃᓯᒪᓂᕆᓂᐊᖅᑕᖓᓂᒃ ᐱᓕᕆᖃᑎᒌᖕᓂᕐᒧᑦ 

ᐊᒻᒪᓗ ᑐᑭᒧᐊᒃᑎᑦᑎᓂᕐᒧᑦ ᒐᕙᒪᑎᒍᑦ ᐱᔪᒥᒋᔭᐅᓂᒃᑯᑦ. 

ᓂᐅᕙᓐᓛᓐ ᐊᒻᒪᓗ ᓛᐸᑐᐊ ᐊᒻᒪᓗ ᓄᓇᕗᑦ ᑲᑐᔾᔨᕗᑦ ᐱᕈᖅᐸᓪᓕᐊᑎᑦᑎᔪᒪᓪᓗᑎᒃ 

ᐊᔾᔨᒌᖕᓂᖏᓐᓂ ᓯᕗᒧᐊᒃᑎᑦᑎᓂᒃᑯᑦ ᓄᑖᓂᒃ, ᐱᕚᓪᓕᖅᑎᑦᑎᓂᒃᑯᑦ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ 

ᐃᓅᓯᓕᕆᓂᕐᒥᒃ, ᐊᒻᒪᓗ ᓴᖅᑭᔮᖅᑎᑦᑎᓂᕐᒥᒃ ᐊᔾᔨᒌᙱᑦᑐᓂᒃ ᐊᒻᒪᓗ ᐃᓚᐅᑎᑦᑎᓂᒃᑯᑦ 

ᐃᑲᔪᖅᑐᐃᓂᒃᑯᑦ ᑲᔪᓯᑎᑦᑎᓗᑎᓪᓗ ᐆᒻᒪᕆᒃᑐᓂᒃ, ᒪᑭᑕᑦᑎᐊᖅᑐᓂᒃ ᓄᓇᓕᖕᓂᒃ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 

ᐅᖃᐅᓯᐅᓯᒪᔪᑦ 

"ᐱᒻᒪᕆᐅᒋᔭᕗᑦ ᐱᓕᕆᖃᑎᒌᖕᓂᕗᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᓄᓇᑎᒍᑦ ᓴᓂᓪᓕᕆᒐᑦᑎᒍᑦ 

ᐊᒻᒪᓗ ᐊᒥᓱᓂᒃ ᑮᓇᐅᔭᓕᐅᕈᑎᖃᕈᓐᓇᖅᖢᑕ, ᐃᓅᖃᑎᒌᖕᓂᒃᑯᑦ ᐊᒻᒪᓗ ᐃᓕᖅᑯᓯᖃᑎᒌᖕᓂᒃᑯᑦ. 

ᐊᑎᓕᐅᕆᓂᖅ ᑖᔅᓱᒥᖓ ᑎᑎᕋᖅᓯᒪᔪᒥᒃ ᑐᑭᓯᐅᒪᖃᑦᑕᐅᑎᓂᕐᒧᑦ ᓴᙱᒃᑎᒋᐊᖅᑎᑦᑎᕗᖅ 

ᐱᓇᔪᖕᓂᕆᔭᑦᑎᓐᓂᒃ ᐱᓕᕆᖃᑎᒌᖏᓐᓇᕐᓗᑕ ᐱᓕᕆᖃᑎᒌᒍᑕᐅᓪᓗᑎᒃ 

ᓯᕗᓪᓕᖅᐸᐅᔾᔭᐅᓯᒪᔪᓄᑦ ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 

ᐃᒡᓗᖃᖅᑎᑦᑎᓂᕐᒧᑦ ᑐᐊᕕᕐᓇᖅᑐᓄᓪᓗ ᐱᕙᒌᔭᖅᓯᒪᓂᕐᒧᑦ." 

ᒪᓕᒐᓕᐅᖅᑎ ᐋᓐᑐᕉ ᕘᕆ 

ᒐᕙᒪᒋᔭᐅᔪᖅ ᓂᐅᕙᓐᓛᓐᑦᒥᐅᓄᑦ ᓛᐸᑐᐊᒥᐅᓄᓪᓗ 

"ᓄᓇᕗᑦ ᐱᓕᕆᖃᑎᖃᕐᓂᖓ ᓂᐅᕙᐅᓐᓛᓐ ᐊᒻᒪ ᓛᐸᑐᐊᒥ ᑐᙵᕕᖃᖅᐳᖅ ᐊᔾᔨᒌᓂᒃ 

ᐱᒻᒪᕆᐅᒋᔭᐅᔪᓂᒃ ᐊᒻᒪ ᖃᐅᔨᔭᐅᖃᑦᑕᖅᓯᒪᔪᓂᒃ ᑲᓇᑕᐅᑉ ᐅᐊᖕᓇᖓᓂ 

ᐱᐅᓯᕆᔭᐅᖃᑦᑕᖅᓯᒪᔪᓂᒃ. ᑖᒃᑯᐊ ᑲᑐᔾᔨᖃᑎᒌᒍᓯᑦ ᐱᓕᕆᖃᑎᒌᒍᑎᒋᔪᓐᓇᕋᑦᑎᒍᑦ 

ᐊᔾᔨᒌᙱᑦᑐᓂᒃ ᑮᓇᐅᔭᓕᐅᕈᑎᖃᕋᓱᐊᖅᑎᓪᓗᑕ ᐃᖃᓗᒐᓱᐊᕐᓂᒃᑯᑦ, ᐳᓚᕋᖅᑐᓕᕆᓂᒃᑯᑦ, ᐊᒻᒪ 

ᒫᓐᓇᓕᓴᕐᓄᑦ ᐃᑭᐊᖅᑭᕕᒃᑯᑦ ᑲᓲᒪᖃᑦᑕᐅᑎᓂᒃᑯᑦ. ᓯᒡᔭᖅᐸᓯᖕᒦᑦᑐᓄᑦ ᑲᑐᔾᔨᖃᑎᒌᖕᓂᐊᖅᑐᒍᑦ 

ᐊᐅᓚᔪᓐᓇᐅᑎᑦ ᐱᔾᔪᑎᒋᓗᑎᒍᑦ ᐱᕈᖅᐹᓪᓕᕈᓐᓇᖅᑐᑦ ᐃᑲᔫᑕᐅᔪᓐᓇᖅᑐᓪᓗ ᑲᓇᑕᒥ 

ᑎᒍᒥᐊᖅᑕᐅᔪᓂᒃ."  

ᒪᓕᒐᓕᐅᖅᑎ ᐲᔾᔭᐃ ᐊᕿᐊᕈᖅ  

ᓯᕗᓕᖅᑎ ᓄᓇᕗᒻᒧᑦ 

"ᓂᐅᕙᓐᓛᓐ ᐊᒻᒪ ᓛᐸᑐᐊ ᐊᒻᒪ ᓄᓇᕗᑦ ᑲᑐᔾᔨᕗᑦ ᐊᔾᔨᒌᓂᒃ ᐱᓕᕆᔾᔪᓯᕐᒥᒃ ᐊᑦᑕᕐᓇᙱᑦᑐᓂᒃ 

ᐊᒻᒪ ᑲᔪᓯᑎᑕᐅᔪᓐᓇᖅᑐᓂᒃ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ ᓄᓇᖓᓐᓂ ᐊᒻᒪ ᐅᑭᐅᖅᑕᖅᑐᒥ. 

ᓂᕆᐅᒃᐳᒍᑦ ᐱᕈᖅᐸᓪᓕᐊᑎᑦᑎᓂᐊᕐᓂᕐᒥᒃ ᐊᑯᓂᐅᔪᒃᑯᑦ ᐱᓕᕆᖃᑎᒌᒃᐸᖕᓂᑦᑎᓐᓂ ᐊᒻᒪ 

ᐱᕙᓪᓕᐊᑎᑦᑎᓗᑕ ᐅᓄᖅᓯᒋᐊᖅᓯᒪᔪᓂᒃ ᓇᖕᒥᓂᖃᕐᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ ᐊᒻᒪ 

ᑲᑐᔾᔨᖃᑎᒌᒡᓗᑎᒃ ᓇᖕᒥᓂᖃᕐᕕᐅᔪᓂᒃ ᐱᕙᒌᔭᖁᓪᓗᒋᑦ ᓯᕗᓂᒃᓴᒥ ᐱᕙᓪᓕᐊᑎᑕᐅᔪᓄᑦ ᐊᒻᒪ 

ᐅᓄᖅᓯᒋᐊᖅᑎᓪᓗᒋᑦ ᒪᑭᒪᔾᔪᑎᓄᑦ ᐱᓕᕆᐊᑦ." 

ᒪᓕᒐᓕᐅᖅᑎ ᓖᓴ ᑎᒻᔅᑐ 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐋᖅᑭᒋᐊᕈᑎᖃᕐᓂᕐᒧᓪᓗ 

ᒥᓂᔅᑕ ᓛᐸᑐᐊᕐᒥᐅᑦ ᐱᓕᕆᐊᖏᓐᓄᑦ 

"ᑖᓐᓇ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐊᑐᕐᓗᒍ, ᒐᕙᒪᕗᑦ ᐱᓕᕆᔪᓐᓇᖅᐳᑦ 

ᓴᙱᒃᑎᒋᐊᖅᑎᑦᑎᓗᑎᒃ ᐃᓅᖃᑎᒌᓂᒃ ᐱᕙᓪᓕᐊᑎᑦᑎᓂᕐᒥᒃ ᒥᒃᖠᒋᐊᖅᑎᑦᑎᓗᑎᒡᓗ 

ᐊᖏᕐᕋᖃᙱᑦᑐᓂᒃ ᐊᒻᒪ ᓂᕆᔭᒃᓴᖃᑦᑎᐊᙱᓐᓂᕐᒥᒃ. ᑲᑐᔾᔨᓗᑕ ᓴᙱᒃᑎᒋᐊᖅᑎᑦᑎᔪᓐᓇᖅᑐᒍᑦ 

ᐊᔪᙱᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᑦ ᑲᑐᔾᔨᖃᑎᒌᒡᓗᑎᒃ ᐃᓕᓐᓂᐊᕐᓗᑎᒃ ᐱᓕᒻᒪᒃᓴᕐᓗᑎᓪᓗ 

ᐊᒃᑐᐊᓂᓕᖕᓂᑦ ᐊᑐᐃᓐᓇᐅᑎᑦᑎᓂᕐᒥᓪᓗ ᐅᖓᓯᒋᔭᐅᔪᓄᑦ ᓄᓇᓕᖕᓄᑦ." 

ᒪᓕᒐᓕᐅᖅᑎ ᐹᒥᓚ ᕼᐊᑯᕐᖓᖅ−ᒍᕌᔅ 

ᓯᕗᓕᖅᑎᐅᑉ ᑐᒡᓕᐊ ᓄᓇᕗᒻᒥ 

### 

  



ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐅᑯᑎᒎᓇᖅ: ᓂᐅᕙᓐᓛᓐ ᐊᒻᒪ ᓛᐸᑐᐊ ᒐᕙᒪᒃᑯᖏᑦ ᐊᒻᒪ 

ᓄᓇᕗᑦ ᒐᕙᒪᒃᑯᖏᑦ. 

ᖃᐅᔨᒋᐊᒃᑲᓐᓂᕆᑦ 

2023 ᐊᖅᓴᕐᓃᑦ 

ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒧᑦ ᒥᓂᔅᑕᐃᑦ ᑲᑎᒪᕐᔪᐊᕐᓂᖏᑦ 

 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ 

 

ᒦᒐᓐ ᒫᑲᐱ 

ᓯᕗᓕᖅᑎᐅᑉ ᐊᒡᓚᕝᕕᐊ, ᒐᕙᒪᒋᔭᐅᔪᖅ ᓂᐅᕙᓐᓛᓐᒥᐅᓄᑦ ᓛᐸᑐᐊᒥᐅᓄᓪᓗ 

709-729-3960 

meghanmccabe@gov.nl.ca  

 

ᐸᑦ ᐳᕋᐅᓐ 

ᓯᕗᓕᖅᑎᑉ ᐊᒡᓚᕝᕕᐊ, ᓄᓇᕗᒻᒥ 

867-975-5059, 867-222-1061 

bbrown6@gov.nu.ca 

 

ᐋᓚᓐ ᐹᒃ 

ᓛᐸᑐᐊᕆᒥ ᐱᓕᕆᐊᓄᑦ ᑐᖅᑲᖅᑕᕐᕕᒃ 

709-896-7935, 709-899-6446 

allanbock@gov.nl.ca  

 

ᑮᓯ ᓚᓱᑦ 

ᓄᓇᕗᑦ ᒐᕙᒪᖓᑦ 

867-975-6004, 867-223-0422 

clessard2@gov.nu.ca  

 

  

https://www.gov.nu.ca/sites/default/files/CHildDayPosters/2023-02_mou_between_newfoundland-labrador_and_nunavut_-_eng.pdf
https://www.gov.nu.ca/sites/default/files/CHildDayPosters/2023-02_mou_between_newfoundland-labrador_and_nunavut_-_eng.pdf
https://www.gov.nl.ca/exec/las/arctic-and-northern-policy/northern-development-ministers-forum-2/
mailto:meghanmccabe@gov.nl.ca
mailto:bbrown6@gov.nu.ca
mailto:allanbock@gov.nl.ca
mailto:clessard2@gov.nu.ca


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 

ᐱᓕᕆᐊᖑᓯᒪᔪᑦ 

ᓂᐅᕙᓐᓛᓐ ᐊᒻᒪ ᓛᐸᑐᐊ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᑐᑭᓯᐅᒪᖃᑦᑕᐅᑎᓂᕐᒧᑦ 

ᐊᖏᖃᑎᒌᒍᑎᒥᒃ ᐊᑎᓕᐅᓚᐅᖅᓯᒪᕗᑦ 2015-ᒥ. ᐊᖏᕈᑎ ᑐᙵᕕᖃᓚᐅᖅᑐᖅ ᐊᑯᓂᒻᒪᕆᒃ ᐊᒻᒪᓗ 

ᑲᔪᓯᑦᑎᐊᕐᓂᖃᓚᐅᖅᖢᓂᑦ ᐱᓕᕆᖃᑎᒌᖕᓂᕐᒥᑦ ᑖᒃᑯᓇᙵᑦ ᒪᕐᕉᖕᓂᒃ ᐊᕕᒃᑐᖅᓯᒪᔫᖕᓂᒃ 

ᑭᒡᒐᖅᑐᐃᕖᖕᓂᒃ. 

ᐊᕐᕌᒍᓂ ᐊᓂᒍᓵᖅᑐᓂ, ᑭᒡᒐᖅᑐᐃᕕᐅᔪᑦ ᓇᓗᓇᐃᖅᓯᓚᐅᖅᐳᑦ ᐃᓚᖏᓐᓂᒃ ᐊᒃᓱᕈᕐᓇᖅᑐᓂᒃ 

ᐊᒃᑐᐊᓂᓕᖕᓂᒃ ᐱᓕᕆᓂᐊᕐᓗᓂ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᐋᖅᑭᒃᑕᐅᓪᓗᓂᓗ 

ᐅᖃᖃᑎᒌᒃᐸᓪᓕᐊᓗᑎᒃ ᓄᑖᙳᕆᐊᖅᑎᑦᑎᓂᕐᒧᑦ ᐊᖏᖃᑎᒌᒍᑎᒥᒃ ᐊᒃᑐᐊᓂᖃᖁᓪᓗᒍ ᒫᓐᓇ 

ᐃᓅᖃᑎᒌᓄᑦ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᓯᕗᓪᓕᐅᔾᔭᐅᔪᒪᔪᓄᑦ.  

ᓄᑖᒥᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐊᑐᕐᓗᒍ, ᑭᒡᒐᖅᑐᐃᕕᐅᔪᑦ ᐱᓕᕆᖃᑎᒌᖕᓂᐊᖅᑐᑦ, 

ᑐᓴᐅᒪᖃᑎᒌᒡᓗᑎᒃ ᐊᒻᒪ ᐱᓕᕆᖃᑎᒌᒃᑎᑦᑎᓗᑎᒃ ᐅᑯᓂᖓ ᓯᕗᓪᓕᐅᑎᑕᐅᔪᒪᔪᓂᑦ:  

• ᓄᓇᒥᐅᑕᑦ ᐊᑐᖅᑐᒃᓴᑦ; 

• ᐃᓕᓐᓂᐊᖅᑎᑦᑎᓂᖅ ᐊᒻᒪ ᐱᓕᒻᒪᒃᓴᖅᑎᑦᑎᓂᖅ; 

• ᐃᖏᕐᕋᔪᓕᕆᓂᖅ; 

• ᒪᑭᒪᔾᔪᑎᑦ; 

• ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐱᖅᑯᓯᑐᖃᓕᕆᔨᒃᑯᑦ ᐊᒻᒪ ᐳᓚᕋᖅᑐᓕᕆᔨᒃᑯᑦ; 

• ᖃᐅᔨᓴᕐᓂᖅ ᐱᕙᓪᓕᐊᑎᑦᑎᓂᕐᓗ; 

• ᐋᓐᓂᐊᖃᕐᓇᙱᑦᑐᓕᕆᓂᖅ; 

• ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᖅᓯᒪᓂ; 

• ᐃᓅᖃᑎᒌᓂᑦ ᐱᕙᓪᓕᐊᑎᑦᑎᓂᖅ ᖃᓄᐃᙱᑦᑎᐊᕐᓂᕐᓗ; ᐊᒻᒪᓗ  

• ᐊᕐᓇᐃᓪᓗ ᐊᖑᑏᓪᓗ. 

 

ᐃᓚᒋᓪᓗᓂᐅᒃ ᐱᕙᓪᓕᐊᑎᑦᑎᓂᕐᒧᑦ ᒪᕐᕉᖕᓄᑦ-ᐅᑭᐅᖕᓄᑦ ᐱᓕᕆᓂᕐᒧᑦ ᐸᕐᓇᐅᑎᒥᒃ ᐊᑐᓕᖅᑎᑦᑎᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ ᓇᓗᓇᐃᖅᑕᐅᓯᒪᔪᓂ ᓯᕗᓪᓕᐅᔾᔭᐅᔭᕆᐊᓕᖕᓂ, ᐱᓕᕆᖃᑎᒌᑦ 

ᐊᑐᓕᖅᑎᑦᑎᓂᕐᒧᓪᓗ ᑲᑎᒪᔨᕋᓛᑦ ᓴᖅᑭᑦᑎᓂᐊᖅᐳᑦ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ ᓯᕗᓕᖅᑎᒧᑦ 

ᓇᓗᓇᐃᔭᐃᓗᑎᒃ ᐱᕙᓪᓕᐊᓂᐅᔪᓂᒃ ᐊᒻᒪᓗ ᓯᕗᓂᒃᓴᒥ ᑲᑐᔾᔨᖃᑎᒌᖕᓂᕐᒧᑦ ᐊᒻᒪᓗ ᐱᓕᕆᖃᑎᒌᖕᓂᕐᒧᑦ. 

ᓂᐅᕙᓐᓛᓐ ᐊᒻᒪ ᓛᐸᑐᐊ ᐊᒻᒪ ᓄᓇᕗᑦ ᐃᓚᒋᔭᐅᕗᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ, ᑲᓇᑕᒥ ᐊᕕᒃᑐᖅᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. NDMF−ᑯᑦ 

ᐱᐅᓯᒋᐊᖅᑎᑦᑎᓲᖑᕗᑦ ᐊᔾᔨᒌᙱᑦᑐᓂᒃ ᐊᒻᒪ ᐱᓕᕆᐊᒃᑯᒥᒋᔭᐅᔪᓂᒃ ᐃᓄᖕᓄᑦ ᑲᓇᑕᒥ 

ᐅᑭᐅᖅᑕᖅᑐᒥᐅᑕᓄᑦ, ᐅᔾᔨᕆᔭᐅᓕᖅᑎᖦᖢᒋᑦ ᐃᓱᒪᓕᐅᕆᔨᑦ ᐊᒻᒪ ᐃᓄᐃᑦ ᐊᓂᒍᖅᑕᐅᕙᓪᓕᐊᔪᑦ, ᐃᑲᔫᑎᑦ 

ᐊᒻᒪ ᐱᔪᓐᓇᕐᓂᕆᔭᐅᔪᑦ ᐅᑭᐅᖅᑕᖅᑐᒥ. 


